
〈寳五年廢白州隷廉州。七年復置。政和元年廢。隷鬱林州。政和三年復。紹興八年州又廢屬。〉

〈陸川縣。寰宇記廢禺州。本温水郡理峩石縣。故越地婺女之分野。秦屬象郡地。隋合浦郡之定川縣。唐武德四年置南宕州。領南昌。定川。陸川。思城。〉

〈温水。宕川。陸縣治。南昌縣。貞觀六年移治定川。八年改爲潘州。仍廢思城縣。總章元年。改爲東峩州。移治峨石縣。二年改爲禺州。以番禺地爲名。其〉

〈州有三梁烏滸之民。天寳元年。改爲温水郡。乾元元年。復爲禺州。宋開寳五年。州與縣俱廢。入容州。輿地紀勝寰宇記云。在陸川縣。宋會要云。開寳〉

〈廢州。省峩石扶萊羅辨三縣。入容州北流縣。寰宇記廢綉州。本常林郡理。常林縣。土地所屬。與梧州同。漢阿林縣地。隋開皇十年。以阿林縣屬尹州。〉

〈大業二年。改尹州爲鬱州。唐武德四年。析貴州之鬱平縣。置林州領常林。阿林。皇化。歸誠。羅綉。盧越。等縣。六年改爲綉州。貞觀六年。省歸誠盧越二〉

〈縣。七年以皇化屬潯州。天寳元年改爲常林郡。乾元元年。復爲綉州。宋開寳六年。州與縣俱廢入容州。其州元有俚獠三種。言語不同。偶月爲婚。不〉

〈知禮節。與地紀勝寰宇記云。在陸川縣。元一統志廢順州。寰宇記云。在陸川縣。本順義郡。在白州之東北。宋開寳七年廢州縣。入容州。〉

〈本府。蒼梧志膋石縣。産膋石。其地因以得名。人鑿之爲器用。號五侯石。蒼梧縣。寰宇記戎城縣。南二十里。舊二鄉。今五鄉。本遂城縣。屬永平郡。隋〉

〈開皇十一年。屯軍於縣南歌羅洞。改爲戎城縣。屬感義郡。唐永徽六年復隷梧州。元一統志東北至州二十里。梁於此置遂城縣。隋開皇十年改爲〉

〈戎城縣。今廢。唐志云。本隷藤州。永徽中來屬。光化四年馬殷表隷桂州。後復屬梧州。九域志云。開寳五年省爲鎮入蒼梧。六年復置縣。熙寧四年。復〉

〈省爲鎮。入蒼梧。輿地紀勝孟陵縣。唐志云。本隷藤州。貞觀八年來屬。光化中馬殷表隷桂州。元一統志去州北九十里。本漢猛陵縣。屬蒼梧郡。蕭銑〉

〈僣號。於此改置孟陵縣。在潯江。宋開寳五年省爲鎮。入蒼梧縣。寰宇記又猛陵縣。西接永平安析縣也。山榮翠羽。故周書王會篇曰。蒼梧翡翠。亦出〉

〈於交趾。元一統志故丹城縣。西南有銅山。銅湖。朱砂。亦出銀。丹城併入蒼梧。　故新寧縣。西接臨賀富川二縣。有獨足烏。喙脚皆赤。藻縟相輝。併入〉

〈蒼梧。遂城廢縣。在蒼梧縣管内。有夫任山。有巨人迹。文理明朗。在山頂。長三尺六寸。山之東有銀冗。俚人常采煉砂成銀。　廣寧廢縣。去郡東沿〉


〈流。有金烏翰羽如玉。喙脚如金。號白商羊。水之神也。寰宇記又思安縣。去郡沿流七百里。北接廣信縣。隔大江有石井。泉源騰涌。注而不竭。元一統〉

